Omelija fis-solennita tan-Nawfragju ta’ Missierna San Pawl
u fl-ghoti tal-ministeru tal-Lettorat

Knisja Parrokkjali ta’ San Pawl Nawfragu, il-Munxar
Is-Sibt 10 ta’ Frar 2007
L-E.T. Mons. Mario Grech, isqof ta’ Ghawdex

IL-PRESBITERI TAGHNA

Knisja Appostolika

Kif is-soltu s-solennita tan-nawfragju ta’ San Pawl fil-gZejjer taghna toffrilna
okkazjoni biex naghmlu meditazzjoni importanti fuq temi li ghandhom rilevanza
nazzjonali, dan hu li nixtieq naghmel maghkom, imnebbah mic-¢irkustanzi tal-lum.
It-tradizzjoni tghidilna li 1-Appostlu San Pawl gabel telag minn Malta, wara li ghadda
fostna tliet xhur, hallielna lil Publiju bhala isqof tal-Knisja ta’ pajjizna. Dan il-fatt,
anki kieku m’hux imsahhah bit-tradizzjoni, huwa msahhah bil-prassi ta’ San Pawl,
tant illi fl-Atti ta’ 1-Appostli naqraw illi f’kull komunita 1i kien izur Pawlu, wara li
kien jghammed u jigbor flimkien il-komunita Kristjana, kien ihallilhom il-presbiteri —
kien isejjah lil xi whud mill-irgiel u jafdalhom il-ministeru presbiterali. Ghalhekk ma
nahsibx li nkunu nizbaljaw jekk f’din i¢-¢irkustanza tal-lum ahna rroddu hajr lil Alla
talli bil-migja ta’ Pawlu fostna huwa mhux biss hallielna lil Publiju bhala isqof imma
wkoll madwaru bhala kollaboraturi tieghu hallielna s-sacerdoti.

Il-vokazzjonijiet sacerdotali

Inhoss 1i din ir-riflessjoni fuq is-sacerdozju u fuq il-prezenza tal-presbiteru fil-
komunita Kristjana ghandha tkun tema ta’ riflessjoni, mhux biss ta’ l-isqof imma tal-
Kanisja kollha f’pajjizna. Forsi ghadna ma ndunajniex x’inhu l-valur tas-sacerdot u ma
nafux x’ifisser tkun minghajr prezenza tas-sacerdot, ghaliex sal-lum il-grazzja ta’ Alla
kienet kotrana. Imma x’sa jigri ’] quddiem m’hux muri lilna! Ghalkemm ghandna
indikazzjonijiet cari fuq dan li rridu naghtu kashom. Nixtieq li l-kawza tal-
vokazzjonijiet sacerdotali tkun ghall-qalb ta’ kull wiehed u wahda minna. Dan ifisser
li mill-kbir saz-zghir ghandna nhossuna lkoll fid-dmir illi nahdmu biex ikollna
ambjent li fih is-sejha sacerdotali li jaghmel Alla tigi maghrufa, issib qalb li tilgaghha,
tikber u taghti I-frott.

Min hu s-sacerdot?

Fuq liema tip ta’ sacerdozju geghdin nitkellmu? Hemm sentenza fl-Atti ta’ 1-
Appostli, li nqrat illejla, li lili taghtini hafna dawl. Il-bahrin kienu gatghu galbhom, il-
bahar kien qgawwi gmielu, ix-xemx u l-kwiekeb kienu nhbew; imma mbaghad jidhol
Pawlu u jghid lil dawk li kienu mieghu fuq il-gifen: “Aghmlu l-qalb ghax deherli 1-
anglu ta’ Alla li tieghu jien u lilu ngim”. F’din il-frazi nilmah il-vokazzjoni tieghi u 1-
vokazzjoni taghna s-sacerdoti u s-seminaristi; nilmah dak li rridu nahdmu ghalih biex
ikollna Knisja ghanja bil-prezenza tal-presbiteri!

“Jien tieghu”

Il-presbiteru huwa dak illi jrid ikollu I-kuragg, li kellu Pawlu, li jghid: “Dak Alla li
jien tieghu”. Huwa veru li ommi u missieri nissluni ghall-hajja, 1i trabbejt f’familja u
kbirt f’komunita partikulari, imma jien ma jien ta’ hadd minn dawn, hlief ta’ Alla!
San Pawl kien ihossha din l-appartenenza tieghu lil Alla, tant li fl-ittra lill-Filippin
juza frazi qawwija: “Kristu hataf lili” (Fil 3:12), u: “Jien nghodd kollox bhala telf



hdejn il-qligh kbir li hemm filli naghraf lil Kristu u nkun ninsab fih” (Fil 3:8).
Filwaqt li dan huwa l-impenn taghna, gheziez huti fis-sacerdozju, li nhallu lil Kristu
jahtafna biex inkunu tieghu biss, inheggeg lill-komunita Kristjana biex tghinuna halli
nkunu ta’ Alla u ta’ Alla biss. Ghalhekk jaghmel sens i¢-celibat: ghax ahna tieghu,
ahna naghzlu li ma nkunux ta’ persuna ohra. Ghax nappartienu lil Kristu, ahna
ninfatmu minn dak kollu li huwa taghna, ibda mill-istess rieda taghna sa l-istess
komunita taghna. L-uniku patt li ahna ghandna huwa patt ma’ Alla. Ahna shab fil-
Patt il-gdid 1li waqqaf Kristu. Naf li m’inix nghid affarijiet tad-dinja u li m’humiex
hfief ghalina, imma bil-grazzja ta’ Alla nistghu kollox. Din kienet il-konvinzjoni ta’
Pawlu u din ghandha tkun il-konvinzjoni taghna. Gheziez hutna, itolbu ghalina biex
ahna nkunu ta’ Alla u biex inkunu ta’ servizz f’dak li ghandu x’jagsam ma’ Alla.
Ghinuna biex ma nitbieghdux minn din il-vokazzjoni u biex inhallu lilna nfusna nsiru
1-gid ta’ Alla, biex inhossuna mahtufin minn Kristu.

Ministru tal-kult

Din hija 1-vokazzjoni tas-sacerdot: li jqim lil Alla minn tlugh ix-xemx sa nzulha! L-
appostolat principali tas-sacerdot huwa li jkun il-ministru ta’ Alla u hajtu kollha tkun
att ta’ adorazzjoni quddiem Alla. Hajtu hija prezenza, ghaliex ahna s-sacerdoti
ngawdu I-fidu¢ja taghkom, u intom titolbu minna diversi servizzi. Imma f’dan kollu
ghandna niftakru li dawn is-servizzi m’ghandhom qatt ifixkluna f’din id-dimensjoni
hekk importanti tas-sejha taghna: li nkunu adoraturi ta’ Alla u ministri tal-kult li
jesprimi l-gima taghna u taghkom lil Alla. Nitlob lilkom, gheziez Kristjani, biex
tghinuna nkunu rgiel tat-talb. Ghinuna nsibu l-hin biex nitolbu u biex it-talb pubbliku
u liturgiku taghna jkun talb li jitla’ bhala incens ifuh quddiem Alla, u li tassew
jinvolvi 1-gemgha kollha. Dak li lilna jfixkilna mill-hajja tat-talb m’hemmx postu.
Meta 1-Appostli ta’ 1-ewwel zminijiet sabu diffikulta biex ikollhom hin halli jqimu lil
Alla u jxandru 1-Kelma, ghamlu d-djakni biex ikunu dawn li jiehdu hsieb il-qadi ta’ 1-
imwejjed!

Ministru tal-Kelma

It-tielet aspett tal-vokazzjoni sacerdotali huwa li nwasslulkom dak li jwasslilna I-
anglu tal-Mulej: li ahna naghmlu dixxerniment ta’ x’irid Alla minna u dan nghadduh
lilkom. Fi kliem iehor, inkunu sacerdoti mkissrin fil-Kelma ta’ Alla, u din il-Kelma,
wara li nkunu xtarrejniha, inwassluha lilkom. Din il-Kelma ghandha ddawwal kull
aspett tal-hajja taghna u ghalhekk jidwi f’widnejna dak li jghid Pawlu f’dak il-lejl,
gabel ma 1-gifen tieghu tfarrak fuq xtutna: “Hbieb, kien imisskom smajtu minn dak li
ghidtilkom jien... u hekk ma Kkinitx tigrilkom din il-hsara u t-telf”. Mhux li kien li
ahna s-sacerdoti konna aktar konvinti minn x’irid Alla minna, biex inkunu nistghu
nghidulkom: “Kieku smajtu minn dak li ried jghidilkom Alla permezz taghna, kieku
hafna nkwiet evitajnieh!”.

Sacerdoti tajbin

Ghalfejn gieghed nghid dan kollu, mahbubin tieghi? L-ewwelnett biex irrodd hajr lil
Alla talli ghamilni isqof ta’ din id-djocesi li hija mzejna b’ghadd sabih ta’ sacerdoti.
Dan ma jfissirx li s-sacerdoti taghna m’ghandhomx xi difett — li sfortunatament hawn
min dan id-difett jipprova jonfhu u jipprogettah taht il-lenti —, imma nghidilkom li
ghandna sacerdoti tajbin. U dan huwa kollu frott taghkom. Il-fidi taghna s-sacerdoti
kibret u mmaturat fl-esperjenza ta’ Knisja li ghamilna maghkom, kif sfortunatament
jista’ jkun hemm min jitlef il-vokazzjoni tieghu ghax ma jsibx dan l-ambjent fil-
familja u fil-komunita.



Ministeru ta’ Letturi

Illejla ghandna tliet seminaristi mill-komunita tax-Xaghra li sa jircievu I-ministeru tal-
Lettorat, pass fil-mixja 1i titlob dixxerniment halli flimkien naghrfu x’inhi s-sejha
taghhom u naslu f’jum li fih na¢¢etawhom ghall-presbiterat. Qed nghidilkom dan,
gheziez seminaristi, biex mil-lum intom u shabkom fis-seminarju tkomplu timpenjaw
ruhkom biex dak li gal Pawlu tkunu tistghu tghiduh intom ukoll: “Ahna tieghu, lilu
ngimu, u rridu nwasslu lilkom — lill-Knisja u lid-dinja — il-Kelma ta’ Alla”. Id-dinja
ghandha bzonn ta’ profeti li jitkellmu f’isem Alla. U allura napprezza lilkom, lill-
familji taghkom hawn prezenti, u l-hidma ta’ dawk kollha li jahdmu fis-seminarju
b’tant hegga u dedikazzjoni.

Sacerdot imut f’Turin

Cirkustanza ohra li wasslitni biex f’din i¢-celebrazzjoni ta’ 1-Appostlu Missierna San
Pawl nitkellem fuq is-sac¢erdozju hija ghaliex dawn il-jiem tlift sacerdot. Ghadni gej
minn Turin, fejn kelli 1-grazzja li nkun hdejn wiehed minn hutna s-sacerdoti, Dun
Guzepp Galea, mill-komunita tal-Fontana. Huwa sacerdot li ghadda tletin sena ’l
boghod minn Ghawdex u mill-gheziez tieghu biex jaqdi 1-Knisja f’Turin. Il-kardinal
ta’ Turin, li ftit wara li miet Dun Guzepp gie u flimkien tlabna t-talba tar-ruzarju, qalli
kliem ta’ apprezzament ghal Dun Guzepp, kliem li jibga’ stampat fil-qalb u 1-mohh ta’
missier li kellu wiehed minn uliedu fuq is-sodda tal-mewt.

Dun Guzepp ried jibga’ jaqdi 1-Knisja fit-tbatija. Meta tkellimt mieghu u stagsejtu:
“Dun Guzepp, trid niehdok mieghi lejn Ghawdex?”, huwa wiegeb fin-negattiv; qalli li
ried jibga’ mal-poplu tieghu. Dawn huma s-sacerdoti taghna! Dawn huma l-gawhar
tieghi u taghkom.

Illejla rrid naghmel talba lil Alla halli I-Knisja taghna tkompli tistaghna b’ghadd ta’
vokazzjonijiet sacerdotali, halli nkunu nistghu naghtu servizz mhux biss lilkom imma
lill-Knisja kollha.



